ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
 ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  

1. Ընթացիկ իրավիճակը և իրավական ակտի ընդունման անհրաժեշտությունը
	2023 թվականի օգոստոսի 6-ին Համաշխարհային բանկի կողմից հաստատվել է Գլոբալ էկոլոգիական հիմնադրամի ֆինանսավորմամբ «Հայաստանի դիմակայուն լանդշաֆտներ» նախապատրաստման դրամաշնորհային ծրագիրը (այսուհետ՝ Ծրագիր)։
	Ծրագրի նպատակն է բարելավել Հայաստանի անտառների և ջրաճահճային տարածքների կառավարումը թիրախային տարածաշրջաններում՝ խթանելով համայնքների ակտիվ ներգրավվածությունը:
	Ծրագրի ֆինանսական միջոցները ՀՀ պետական բյուջեով շրջանառելու նպատակով, 2024 թվականի մարտի 28-ին ընդունվել է ՀՀ կառավարության N 443-Ն որոշումը։ Ծրագիրն ընդգրկվել է պետական բյուջեի 1016 «Շրջակա միջավայրի վրա ազդեցության գնահատում և մոնիթորինգ» ծրագրի 11009 «Հայաստանի դիմակայուն լանդշաֆտներ» նախապատրաստման դրամաշնորհային ծրագիր» միջոցառման, որի իրականացման պատասխանատուն է Շրջակա միջավայրի նախարարության «Բնապահպանական ծրագրերի իրականացման գրասենյակ» պետական հիմնարկը։
	Ծրագրի 2024թ. աշխատանքային պլանի համաձայն՝  ներգրավվել են նոր մասնագետներ, այդ թվում՝ ծրագրի համակարգող, ծրագրի օգնական, բնապահպանական և սոցիալական ռիսկերի մասնագետներ, գենդերային հարցերի և համայնքի հետ կապերի մասնագետ, մշտադիտարկման և գնահատման մասնագետներ, որոնք նախատեսված են Համաշխարհային բանկի կողմից մշակված փաստաթղթերում։
	Համաձայն հաստատված աշխատանքային պլանի և բնապահպանական ու սոցիալական հանձնառությունների, պետք է իրականացվեն հետևյալ հիմնական գործողությունները.
· Շահագրգիռ գերատեսչությունների կարիքների գնահատում,
· Վերապատրաստման դասընթացներ գործընկեր գերատեսչությունների համար,
· Սոցիալ-տնտեսական հետազոտություններ շահակիր համայնքներում,
· Անտառների կառավարման քաղաքականության և ինստիտուցիոնալ կարգավորումների բարելավման ուսումնասիրություն:
[bookmark: _Hlk181783277][bookmark: _Hlk181720119]	Ելնելով վերոգրյալից՝ անհրաժեշտություն է առաջացել Ծրագրի ֆինանսական միջոցներից լրացուցիչ 15,762.6 հազ․դրամ (39,172.4 դոլար, 1 դոլարը 402.39 դրամ փոխարժեքով) գումարը ներառել ՀՀ 2024 թվականի պետական բյուջեի 1016 ծրագրի 11009 «Հայաստանի դիմակայուն լանդշաֆտներ» նախապատրաստման դրամաշնորհային ծրագիր» միջոցառում՝ նոր մասնագետների աշխատավարձի և պահպանման ծախսերն ապահովելու նպատակով։

2.	Առաջարկվող կարգավորման բնույթը
[bookmark: _Hlk181720580]		Առաջարկվում է  «Հայաստանի դիմակայուն լանդշաֆտներ» դրամաշնորհային ծրագրի 2024 թվականի համար լրացուցիչ նախատեսված 15,762.6  հազ․դրամ (39,172.4 դոլար, 1 դոլարը 402.39 դրամ փոխարժեքով)  գումարը, ՀՀ 2024թ. պետական բյուջե ներառելու նպատակով փոփոխություններ ու լրացումներ կատարել Հայաստանի Հանրապետության 2024 թվականի պետական բյուջեի և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման համապատասխան ցուցանիշներում:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է շրջակա միջավայրի նախարարության կողմից։

4. Ակնկալվող արդյունքը
		ՀՀ շրջակա միջավայրի նախարարության «Բնապահպանական ծրագրերի իրականացման գրասենյակ» պետական հիմնարկի կողմից իրականացվող «Հայաստանի դիմակայուն լանդշաֆտներ» դրամաշնորհային ծրագրի 2024 թվականի համար նախատեսված աշխատանքների ամբողջական իրականացում։

5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
		Հայաստանի Հանրապետության կառավարության որոշման ընդունման կապակցությամբ պետական բյուջեում եկամուտները և ծախսերը ավելանում են 15,762.6  հազ. դրամով:

6.	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Ներկայացված նախագիծը բխում է Կառավարության 2021-2026թթ. ծրագրի 4.10 բաժնի՝ «Կլիմայի փոփոխության հետևանքների նկատմամբ հարմարվողականության և մեղմման գործողությունների իրականացումը» առաջնահերթ ուղղությունից։

